O beeletsa kae madi a gago?
Peeletsomadi. Setokofele. Dithulaganyo tsa go oketsa madi ka bonako a seng mo molaong.

[bookmark: _Hlk63340041]Ikitsise mme o itshireletse mo dithulaganyong tsa go oketsa madi ka bonako

	DEFINITIONS

	[bookmark: _Hlk64454830]Thulaganyo ya go oketsa madi ka bonako
	Thulaganyo ya go oketsa madi ka bonako e e batlang gore o dire tuelo ya go tsena kwa tshimologong mme ka morago o tla tlhokega gore o kgothaletse ba bang ba leloko pele o bona letseno go tswa go “peeletso” ya ntlhantlha. Fa o kgothaletse batho ba bantsi, letseno e nna le le ntsi.

	Sekema sa Ponzi 
	Dikema tsa Ponzi di theilwe mo tirelong ya tsamaiso ya peeletso – botlhokwa, ba leloko ba tsenya madi go “motsamaisi wa photefolio” yo ba solofedisang merokotso e e kwa godimo, mme fa ba leloko ba batla poelo ya madi a bona, ba duelwa ka madi a a tlang a ntshitseng ke batsayakarolo ba moragonyana. Motho yo o rulaganyang mofuta o wa boferefere o okamela tiragalo e yotlhe; Ba fetisa dituelo go tswa go moreki yo monngwe go yo monngwe mme ba tlogela ditiragatso tsa peeletso epe fela ya nnete.

	Setokofele
	Ditlhopha tsa boithapi tsa batho ba tlhago (ba leloko) tse kopanngwang ke boitlamo jo bo tshwanang bo goga metswedithuso ya matlole gore e tle e sologele setlhopha. 

	Peeletsomadi
	Go beeletsa ke go tsenya madi mo dilong tse o naganang gore di tla oketsa boleng jwa tsone fa nako e ntse e ya. Go na le mefuta ya didiriswa tsa peeletsomadi tse di ka go thusang go godisa madi a gago jaaka ditoko, dithoto, dibonto le diphenšene tsa go rola tiro.



Ke eng thulaganyo ya go oketsa madi ka bonako?

Maano a piramite ke mokgwa wa boferefere wa go dira madi o o theilweng mo go hireng palo e ntseng e oketsega ya ba leloko. Batsietsi ba simolotseng leano la go hira ba leloko, ba le bona ba hira ba bangwe ba leloko, ba ba hirang ba bang le bona. Leano le le bidiwa “piramite” gonne mo selekanyong sengwe le sengwe, palo ya batsayakarolo ya oketsega. Setlhopha se sennye sa batsietsi ba kwa godimo ba tlhoka badiri ba go hiriwa morago go tshegetsa maano ka go neelana ka dipoelo go ba ba thapilweng kwa pelenyana.

Maano a piramite ke maano a ba leloko ba amogelang madi go tswa go batho ba bangwe ba ba thapileng jaaka ba leloko la piramite go na le go a amogela go tswa go thekiso ya thoto le ditirelo. Mo leaning la piramite, ba leloko ba leka go dira madi ka go thapa maloko a masha. Nna kelotlhoko, dinako tse dingwe maano a iphitlha ka dikgwebo kgotsa ditšhono tsa peeletsomadi tse lebisitsweng go rekisa dikumo kgotsa ditirelo tsa ditšhelete tse fa molaong, MAANO A PIRAMITE GA A MO MOLAONG MME O TLA LATLHEGELWA KE MADI A GAGO! 

Maano a piramite a dira jaang?

Motsietsi e ka nna motho ope fela. E ka nna motho yo o mo ratang kgotsa yo o mo tshepang. Ba iphepa ka ditlhokego tsa gago tsa tshireletso le keletso ya gago ya go tshepa gore ka nnete go a kgonega go fitlhelela khumo botlhofo. Batsietsi ba ka go tlhatswa pelo thata mme ba go bolelela dikgang tsa bone tsa botshelo le go atlega ga bone. Tseo ba ka go bolelelang tsone di ka utlwagala dile mo molaong – mme fela, ke ka moo ba go tsenyang mo kgolaganyong ya sekema sa piramite (pyramid scheme). Gopola gore, batseetsi ga ba tshwenyega ka wena, ba batla fela madi a gago.

Batsietsi bantlha ba maano a piramite ba thapa maloko a masha, bao le bona tshwanetseng go thapa leloko kgotsa maloko a masha. Dipoêlo tse tonatona tse di tshepisitsweng maloko a kgale di duelwa ka madi a maloko a masha. Gore maloko a masha a bone dipoêlo go tlhamaile go thapiwe maloko a masha. Mo maemong a mantsi maloko a mmalwa a kgale, bao ba ka nnang baditedi ba maano a piramite ke bona baabelwa. Ka nakô tsotlhe maloko a bofelo ba latlhegelwa.

Fa mongwe a thapa maloko a masha ka bontsi go maano a piramite, ke moo batho botlhe bao ba tsenengpele ga gagwe ba dira madi ka bontsi, ke ka ntlha ya gore dimpho tsa kwa godimo tsa tuelo di duela maloko a a tseneng pele mo maanong a piramite gape bale kwa godimo mo piramite.

Mathata a simologa fa go sena batho bao ba ka thapiwang mme go sena madi a ka duelwang mo piramiting. Ke foo batho ba simololang ke go latlhegelwa ke madi a bone. Ke ka nako e maloko a ka bega se go balaodi fela tlabe go le thari. Go sa ka ke go diragala gore balaodi ba kgone go bona madi a maloko ka ntlha ya gore batsietsi bo tlabe ba nyêletse kgotsa go sena madi a go duela maloko.

Maano a piramite a itira e ka re ke di setokofele jang

Di setokofele tsa bogologolo ke mokgwa o o tshepegileng wa go boloka madi mo Aforika Borwa (SA). Ka kutlo botlhoko, batsietsi ba dinokwane ba bone tsela ya go amoga ba boloki ba seng kelotlhoko madi a bone ka go simolola setokofele sa Whatsapp, go fa sekao, e ke mokgwa mongwe fela o moswa wa maano a piramite. 
	
Se se dirwa jana: o lalediwa go ikopantsha le setlhopha sa setokofele sa Whatsapp (ke setlhopha fela sa go tlotla sa Whatsapp), mme pele o ka tsenngwa , o tshwanetse go duela dituelo tsa leloko la setlhopha tse kana ka R200 ka tshepo ya gore o tlile go duelwa madi a kana ka R1000 ga a ka ngoka batho ba le pedi kgotsa go fitisa. 

Go molaleng gore se a se mokgwa wa bogologolo wa go boloka madi mo setokofeleng. O bona madi ka go ngoka maloko a le mantsi mo boemong jwa go beeletsa nakwana madi a gago a o a diretseng ka thata. Jaaka maano a piramite ngwe lengwe fa go ba boima go bona ba ngoki ba basha, madi ga a bonwe mme maloko a sa la ntle le sente.

Go nnetefatsa, batlisisa gore setokofele se kwadisitswe semmuso le ba National Stokvel Association of South Africa (NASASA) gape se nale dinomore tsa kwadiso semmuso tsa NASASA.


Dikao tsa maano a piramite mo Aforika Borwa 

Ka kutlobotlhoko, maano a piramite a itsagale magareng a mafarika borwa le di ketekete tsa batho, go raela ke madi a gotla botlhofo, bantsi ba latlhegetswe ke madi a le mantsi ka go tseya karolo mo borukutlhing jwa maano. Dikao tsa maano a piramite tse di dirisitsweng mo Aforika Borwa:

· Ditokofele tsa Whatsapp 
· Bitcoin, a cryptocurrency scheme
· SAcoin, a rare coin investment scam
· Copy Profit Success (CPS) Global
· BTC Global, a cryptocurrency trading platform
· Mavrodi Mundial Moneybox (MMM)

Ntlhatlaleletso: Maano a di piramite ao o nankotsweng godimo ke mang a maano a di piramite ao a itsegeng mme a tsieditseng batho di sedikadike tsa di ranta. Go maano a piramite a masha ka nako tsotlhe tse di iponagatsang ngwaga ka ngwaga mme o tshwantse go itlema ka kitso ya go nopola e le ngwe. Mongwe a tlamaile go itsi potso tse o tshwanetseng go di botsa.


O itshireletsa jang go tswa go gogediwa go maano a di piramite

Tsela e botoka eo mongwe a ka itshireletsang ka yone kgatlhanong le go gogediwa go maano a piramite ke ka go nnetefatsa ka go itsi gore o dirisana le mang:

· Batlisisa khampani eo e neelanang ka tshona ya go beeletsa madi. Wêbosaete ga se botlhatse jo bo botlhokwa jo bo bontshang gore khampani e teng mme e mo molaong.

· Fa o batla go beeletsa madi a gago go botlhokwa go fitlhela tharabololo ya tiriso ya madi go tswa go mogakolodi wa go dira ka madi o a nang le dikwadisa tsa semmuso.


· Fitlhela dinomore tsa bone tsa mogala le aterese Etela mafelo a bone a bodiredi fa go kgonega. Gopola gore ka ntlha ya gore di kago tsa bone di kgabile mme ba diri ba bone ba apara ka tsela ya maleba seo a se reye gore khampani ya bone ke e tlhomamisitsweng. Bontsi ba di khampani tse di iponagatsa go ba dilo tseo di seng tsone.
· Netefatsa le Balaodi ba Maitshwaro a Setheo sa Ditshelete (FSCA) gore khampani e e dumelesegile go tsamaisa kgwebo ya tiro ya madi mo Aforika Borwa. Batlisisa fa khampani ka nnete e tshwaragane le boemo ba go neelana ka bodiredi ba tiro ya madi, le gore a bodiredi jo bo dumeletswe ke ba FSCA. Go bile le di tiragalo di le mmalwa mo batsietsi ba utswa dinomore tsa di kompone tsa bodiredi ba tiro ya madi tseo di leng mo molaong go gogela maloko le go iponagatsa ekete di tlhomamisitswe.

· Netefarsa le ba Mokgatlo wa Naga wa Ditokofele wa Aforika Borwa (NASASA) gore setokofele se se nankotswe kgotsa molaotheo wa bone o tsamaisana le maano a a bapaditsweng.

· Maano a piramite a tlwaetse go amogela maloko a masha kwa di seminareng, dikopano ka gae, mo mogaleng, molaetsa ka inthanête, makwalo kgotsa inthanête. Ba dirisa batho go fa bo paki ka di kopano tsa bo ngoki, go rotloetsa batho gore ba tsene. Ka ge makgotla a semmuso a dirisa tsela tse di tshwanang tsa go ngoka, netefatsa ka nako tsotlhe gore o itsi gore o e pataganya le eng.

· O seke wa ba le sephiri ka neelo e o e neelwang. Amogela tshwetso go tswa go bana ba gago, metswalle le baagisane. Fa ba nale kitso ka bonokwane jo, ba tlile go go tlhagisetsa. Fa wena o nopola neelo ka ge e le bonokwane otla tlhagisetsa ba bangwe.



Ela tlhoko: Maano a piramite a mangwe a simolola ka go dira dituelo pele go maloko a masha – go ba rotloetsa gore ba dire koleke e kgolo. 

Sekao:
O “beeletsa” R1000. Morago ga kgwedi, maano a duela R200 mo peeletsong ya gago, eo e leng 20%. Se se iponagatsa e le dikgang tse monate mo go wena – maano a iponagatsa a dira sentle! O ineela mo thaelong ya go dira madi ka bontsi mme o neela ka R1000 engwe. Se o sa se itsing ke gore R200 eo e tswile mo moneelong wa gago wa R1000. Jwale, go tswa go R2000 e o ineetseng go leano le, batsietse ba nale R1800 mme wena o nale R200 fela. 

Rekegela: Batsietsi ba tlago bolelela maaka! Ga e lebega e sena botshepegi ga ya tshepagala.

Pharologanyo magareng ga peeletso ya nnete, setokofela sa fa ka molaong le maano a piramite a bonwenwe. 


	Go beeletsa 
	Setokofela
	Maano a pramite 

	Mmeletsi ga tshwanela go batla maloko a mašwa. 
	Mongwe wa leloko ga a tshwanela go kwadisa babeeletsi ba bangwe sekemeng.

Botlhe ba leloko la setokofele ba itsane mme ba na le kamano ya mmatota le boitshoko.

	Batho ba tshwanetse go ka tlisa maloko a mašwa mo maanong a piramite mme e bile ba tshepisiwa dipoelo tse di kwa godimo mo nakong e e sa fediseng pelo.

	Mmeletsi o itsi ka madi a gagwe beiwang teng mmogo le tlhwatlhwa ya madi a gagwe. 
	Mongwe wa leloko o itse fa madi a gagwe a beeleditsweng fa teng mme le gore go tla duelwa bokae morago ga lobaka lo lo rileng.

Sologelwa molemo ya wa leloko e umakilwe sentle go ya ka phetogo e kgolo le nako. 
	Madi a refosanwa mo matsogong ntle le go dirisa tiriso ya ikonomi kgotsa sengwe seo se tsamaelanang le yona. Fa e le gore go nale sengwe seo se rekisiwang, e a be e le tsela ya go ka fitlha maano a piramite. Dipoelo tse di botlhokwa di fitlhelwa go tswa mo malokong a mašwa e seng go tswa mo go rekisiweng ga dilwana.

	Ditekeletso tsotlhe tsa go beeletsa madi di itsiswe ba beeletsi gore ba kgone go itseela tshwetso e e nepagetseng.
	Fa e sale ditokofele di dirilwe semmuso, dikotsi di fokotsegile, mme tse dingwe di sale teng, tsa go tshwana le tsa gore ba leloko ba sa neele ka metlha, go se tsamaise matlole sentle, go nna motlhofo go batsietsi ba tsamaisang dikema tsa dipheramite le melao e sa tlhaloganngwe sentle ya gore madi a tla beeletswa mme a dirisiwa jaang.

Ditokofele di ikaegile mo molaotheong. Molaotheo o tlhalosa boikaelelo jwa ditogamaano tsa thulaganyo ya setlhopha sa setokofele. Ka go sekaseka molaotheo, yo e ka nnang wa leloko ya setokofele a ka kgona go bona gore a sekema se tshwanelana le dikeletso tsa kotsi le gore a go na le nyalano le dithokwa tsa bona ka go kopanela setlhopha.

	Dipoelo tseo e seng tsa nnete di a tshepisiwa mme e bile kotsi ya go latlhegelwa ke madi ga e buiwe.

	Mogakolodi wa go beeletsa o kopangwa le FSCA
	Ditlhopha tsa Setokofele di tshwanetse go nna tsa leloko la Mokgatlo wa Naga wa Ditokofele wa Aforika Borwa (NASASA) kgotsa mokgatlo o tshwanang yo amogetsweng ke Mokwadisi wa Dibanka. FSCA ke modiri le NASASA wa ka metlha.

	Barotloetsi ga ba laolwe mme ga ba kwadisiwe gope fela. Batsamaisi bangwe ba sekema ba kwadisa dikhampani tsa bona le Khomišine ya Dikhampani le Dithoto tsa Tlhaloganyo, fela se ga se reye gore ba letleletswe go tsaya madi mo bathong.

	Mogakolodi wa go beeletsa o fitlhelwa mmogo le go tsaya maikarabelo ka dikgakololo tsa gagwe. 
	Ditlhopha tsa Setokofele di tshwanetse go nna tsa leloko la NASASA kgotsa mokgatlo o tshwanang yo amogetsweng ke Mokwadisi wa Dibanka mme ka jalo di bonwa ka tlhamalalo.

	Gonne gantsi go nna thata go latedisa tshimologo ya sekema kgotsa barotloetsi, batseetsi ba bangwe ba kgona go tila go tshwarwa le go timelela kwa ntle ga go tlhasenyana fa sekema se palelwa. Le fa batsiesi ba tshwerwe mme ba sekiswa, go na le tšhono e nnye sa gore batho ba ka bona madi a bona gape. 

	Mekgwa e mo molaong mme e tshepagala ya go boloka tšhelete.
	Mekgwa e e fa molaong mme e tshepagala ya go boloka tšhelete.
	Go na le tlolomolao ya go tsaya karolo le go rotloetsa leano la piramite. Batsayakarolo ba nna fa kotsing ya go latlhegelwa kemadi

	Mekgwa ya go itshedisa e e leng teng.
	Mekgwa ya go itshedisa e e leng teng.
	Ga go mekgwa ya go itshedisa e e leng teng.




Ke dipotso di fe tse o tshwanetseng go bolelela mongwe kgotsa khamphani e batlang o beeletse fa go bone. 

· A o ikwadisitse le FSCA? 
· Fa tiragalong ya setokofela se se ikwadisitseng le NASASA kgotsa setlhopha sengwe se se amogetsweng ke Prudential Authority (PA). Setokofela se tshwanetse go letlelela mongwe wa leloko a buise molaotheo wa bone. Baeteledipele ba setlhopha ba tshwanetse go iponagatsa ka dinomore tsa mogala gore gonne le dipuisano. 
· Nomore ya gago ya Balaodi ba tiragalo ya Ditšheletse (FSP) ke Balaodi ba Maitshwaro a Setheo sa Ditšhelete (FSCA)? 
· Khampani e o e emetseng e tlhomamisitswe mme e tlotliwa ke ba kago ya madi? 
· O ikwadisitse le ba kago ya maano a ditšhelete (FPI)? 
· O ka bontsha bopaki ba ikwadisetso ba khampani ya gago?
· Ditshwanelo tsa gago ke eng? 
· O batla gore ke botse go batho ba bangwe?
· Di tekeletso tsa maano a?
· Ke beeletsa kwa kae? (E ba kelotlhoko thata ka ga crypyto currency tseo di sa simololang mo Aforika Borwa mme di sa fumanege mo Aforika Borwa) 
· Ke tlile go fitlhela di tokomane tse di naleng sesupo sa tumelano?

Seo se ka diriwang fa o le motswasetlhabelo sa maano a di piramite

· Bega borukhutlhi kwa mokgatlhong wa sepodisi sa Aforika Borwa (SAPS).
· Fa o nagana gore o tsere karolo mo borukhutlhing ba maano a piramite kgaola puisano le barukhutlhi ka bonako mme o seke wa beeletsa madi gape.
· Fa oneetse barukhutlhi di nomore tsa gago tsa banka, sedimosetsa banka ya gago ka bonako.
· Somarela/boloka dikwalo tsotlhe o di boneng go tswa go ba maano a di piramite. Se se ka thusa ka go nna le bopaki kwa dintlheng tse di tshwanetseng.

Ela tlhoko fa o tlile go nna sesupo sa barukhutlhi kgotsa maano a borukhutlhi. Barukhutlhi ba refosanya ka kitso ya batho bao ba ba tsieditseng mme ba dirisa sesupo se se farologaneng go tsietsa go ya pele.

Batho bao ba ileng ba nna batswasetlhabelo sa borukhutlhi ba ka nna batswasetlhabelo sa borukhutlhi gape. Se se direga fa barukhutlhi ba ipataganya le batho bao ba setseng ba latlhegetswe ke madi ka borukhutlhi mme ba iphetole batho ba molao kgotsa babueledi. Ba gakolola motswasetlhabelo gore a ka bona thuso mo go bone mme ba “buse” madi a bone ao ba a latlhegetsweng – fela ba kopa tuelo. 

O se ka wa tsiediwa: Yo o tsietsang o kwa godimodimo ga piramiti ke ena yo a humang.

Dikgolagano tse di mosola:

Go bona tshedimosetso e oketsegileng kgotsa dipotso tse amanang le dithulaganyo tsa go oketsa madi ka bonako, go tlhomamisa boammaruri ba motlamedi wa ditirelo tsa madi/matlotlo kgotsa go bega thulaganyo ya go oketsa madi ka bonako e e belaelwang, ikgolaganye le enngwe fela ya tse di latelang:

Balaodi ba Maitshwaro a Setheo sa Matlotlo (FSCA):
Go lekola pele gore a motlamedi wa ditirelo tsa ditšhelete kgotsa mogakolodi wa ditšhelete o fa molaong go rekisa dikumo tsa ditšhelete le ditirelo, o ka ikgolaganya le FSCA.
	Nomoro ya lefelo la Mogala
	 0800 20 37 22 (FSCA)

	Switchboard ya FSCA 
	 012 428 8000

	Nomoro ya fekese
	 012 346 6941

	Imeile 
	 info@fsca.co.za

	Aterese ya tulo
	 Riverwalk Office Park, Block B, 41 Matroosberg Road, Ashlea Gardens,
 Pretoria, South Africa 0081

	Aterese ya poso
	 P.O. Box 35655, Menlo Park, Pretoria, 0102

	Webosaete
	 www.fsca.co.za 



Go bona tshedimosetso ya thuto ya badirisi ya tšhelete e oketsegileng, ikgolaganye le Lefapha la Thuto ya Badirisi ya Tshelete la FSCA.

	Imeile
	 CED.Consumer@fsca.co.za

	Webosaete
	 www.FSCAMymoney.co.za




Fa o batla go begela dikema tsa go tsaya-depositi tse di seng fa molaong, ikgolaganye le Banka ya Poloko ya Afrikaborwa (SARB)/ Kelotlhoko ya Molao (PA).

	Nomoro ya mogala
	012 313 3911 / 0861 12 7272​ (General enquiries)

	Fekese
	012 313 3758

	Imeile
	SARB-PA@resbank.co.za

	Aterese ya tulo
	South African Reserve Bank, 370 Helen Joseph Street, Pretoria 0002

	Aterese ya poso
	Prudential Authority, South African Reserve Bank, P O Box 8432, Pretoria 0001

	Webosaete
	www.resbank.co.za


	


	


Mongwe le mongwe yo o simololang go lemoga ka dithulaganyo tsa go oketsa madi ka bonako, o tshwanetse go begela Khomišine ya Tshireletso ya Setšhaba (NCC).

	Thelefounu
	012 428 7000 / 012 428 7726

	E-mail
	complaints@thencc.org.za

	Aterese ya tulo
	Building C – South African Bureau of Standards Campus, 1 Dr Lategan Road, Groenkloof, Pretoria

	Aterese ya poso
	PO Box 36628, Menlo Park, 0102

	Webosaete
	www.thencc.gov.za




Go ithuta mo go oketsegileng malebana le ditsietsi mme o lekole fa o ka tlhaselwa. Etela Webosaetse Ya Kitsiso Ya Tsietso www.fraudalert.co.za  

[bookmark: _Hlk45048126]IKGOLOLE
Tshedimosetso e tshotsweng mo bukaneng e baakanyeditswe ke Balaodi ba Maitshwaro a Setheo Sa Ditšhelete (FSCA) tsa go aba tshedimosetso fela. Tshedimosetso e ga e reye gore ke kgakololo ya semolao, baitsenape, kgotsa ya ditšhelete. Le fa tlhokomelo nngwe le nngwe e tserwe go netefatsa gore diteng ke tsa boammaruri mme di ka diriswa, FSCA ga e neelane ka tlhomamiso,  tiro e e seng kana ka sepe kgotsa dinetefaletso mo kgannyeng eno mme ga e amogele melato kgotsa boikarabelo jwa semolao  ka ga diteng kgotsa bonnete jwa tshedimosetso e neetsweng, kgotsa, ka tatlhegelo le ditshenyego tse bakilweng ka tlhamalalo kana e seng ka tlhamalalo go ya ka ntlha ya go ikaega ka tiriso ya tshedimosetso yona e. Kwa ntle le fa go supilwe ka tsela e nngwe, ditshwanelo tsa tshedimosetso yotlhe ke tsa FSCA. Ga go tshedimotse e tlhagelelang mo bukaneng e e tla kwalolola gape, ya fetisetswa, ya diriswa gape kgotsa ya dirwa gore e nne gape ka mokgwa ope fela kgotsa   kgotsa mafaratlhatlha a neelana ka yona kwa ntle ga tetla e kwadilweng ya pele e bonwe go tswa go Kantoro ya Kgakololo e e Akaretsang ya FSCA.

